
Besta 
úrslit hjá 
Fólka­
flokkinum 
í 69 ár

Vit skulu heilt aftur til løg­
tingsvalið í 1950 fyri at finna 
eitt úrslit hjá Fólkaflokkinum, 
sum er betri enn úrslitið, hann 
fær sambært dagsins kanning, 
sum Gallup hevur gjørt fyri 
Kringvarpið. Sambært kann­
ingini fær Fólkaflokkurin 24,1 
prosent av atkvøðunum.

Fýra tey fyrstu valini, sum 
Fólkaflokkurin stillaði upp til, 
vóru øll betri, enn úrslitið av 
hesi veljarakanningini. Men 
síðani 1950 hevur undirtøkan 
hjá Fólkaflokkinum verið lak­
ari.

Í 1950 fekk Fólkaflokkurin 
32,3 prosent av atkvøðunum. 
Tað var tó munandi minni, 
enn flokkurin fell á løgtings­
valinum í 1946, tá flokkurin 
fekk 40,9 prosent. 

Fólkaflokkurin stillaði 
fyrstu ferð upp á løgtingsval­
inum í 1940. Á teimum trim­
um fyrstu valunum hjá Fólk­
aflokkinum var undirtøkan 
eisini góð:
1945: 43,4%
1943: 42,5%
1940: 24,7%

Hesir hava verið størstir 
flokkar á teimum løgtings­
valum, sum hava verið síðani 
heimastýrislógina í 1948:
2015: 	 Javnaðarflokkurin
2011: 	 Sambandsflokkurin
2008: 	 Tjóðveldi
2004: 	 Sambandsflokkurin
2002: 	 Sambandsflokkurin
1998: 	 Tjóðveldi
1994: 	 Sambandsflokkurin
1990: 	 Javnaðarflokkurin
1988: 	 Fólkaflokkurin
1984: 	 Javnaðarflokkurin
1980: 	 Sambandsflokkurin
1978: 	 Sambandsflokkurin
1974: 	 Javnaðarflokkurin
1970: 	 Javnaðarflokkurin
1966: 	 Javnaðarflokkurin
1962: 	 Javnaðarflokkurin
1958: 	 Javnaðarflokkurin
1954: 	 Sambandsflokkurin
1950: 	 Fólkaflokkurin

Í eini borgarligari 
samgongu millum 
Fólkaflokkin, Sam­
bandsflokkin og 
Miðflokkin er slóð­
að fyri, at Jørgen 
Niclasen eftir 25 
ár í politikki verð­
ur løgmaður

Eirikur Lindenskov

Fólkaflokkurin verður størsti 
flokkur í Føroyum. Tað vísir velj­
arakanning, sum Gallup í síðstu 
viku gjørdi fyri Kringvarpið. 

Fólkaflokkurin stendur til at 
fáa 24,1% av atkvøðunum, sum er 
5,2 prosentstig meira, enn flokkur­
in fekk á seinasta løgtingsvali, tá 
flokkurin misti tveir tingsessir og 
fekk 18,9%. Tað gevur Fólkaflokki­
num 8 tingsessir, tveir fleiri enn á 
seinasta vali, tá teir mistu tveir.

Um úrslitið verður sum kann­
ingin, so verður talan um besta val­
úrslit hjá Fólkaflokkinum í 69 ár, tí 
ikki síðani 1950 hevur Fólkaflokk­
urin havt størri undirtøku.

Javnaðarflokkurin 
er størsti taparin
Javnaðarflokkurin er hinvegin 
størsti taparin í kannigini. Flokk­
urin, sum var størstur á seinasta 
løgtingsvali við 25,1 prosenti av at­
kvøðunum missir sambært kann­
ingini 3,9 prosentstig og fær 21,2%. 
Tað merkir, at flokkurin missir ein 
tingsess og fær 7.

Tjóðveldi fær eisini eina lutvíst 
stóra afturgongd sambært kann­
ingini. Flokkurin stendur til at fáa 
18,2%, sum er ein afturgongd upp á 
2,5 prosentstig. Tað merkir, at flokk­
urin missir ein tingsess og fær 6.

Sambandsflokkurin, sum eins og 
Fólkaflokkurin misti tveir tingsess­

ir á seinasta løgtingsvali, fær nak­
að av tí mista aftur sambært kann­
ingini, sum gevur flokkinum 20,2%. 
Tað er ein framgongd upp á 1,5 pro­
sentstig, og tað gevur flokkinum 
ein tingsess afturat, so flokkurin 
fær 7 tingsessir.

Framsókn einasti sam­
gonguflokkur í framgongd
Av teimum smáu flokkunum fær 
Framsókn størstu undirtøkuna. 
Flokkurin fær 7,7%. Tað gevur 
flokkinum eina framgongd upp á 
0,8 prosentstig, og kann Framsókn 
soleiðis sum einasti samgongu­
flokkur notera sær eina framgongd. 
Tað gevur sama tal av tingsessum, 
tveir.

Miðflokkurin og Sjálvstýri 
ganga 0,5 prosentstig aftur í kann­
ingini. Teir fáa ávikavist 5,0 og 3,5%. 
Fyri Sjálvstýri merkir tað, at flokk­
urin missir annan tingsessin. Fyri 
Miðflokkin fær afturgongdin ikki 
týdning. Flokkurin varðveitir báðar 
tingsessirnar.

Avbjóðararnir ongan kjans
Teir báðir nýggju flokkarnir, sum 
stilla upp hesaferð, skulu ikki rokna 
við at fáa umboðan á tingi. Før­
oyaflokkurin fekk onga atkvøðu í 
kannigini, meðan Framtakið fekk  
1%, sum ikki røkkur til ein tingsess­
ir. Sperrumarkið fyri at fáa umboð­
an á tingi er 1/33 av atkvøðunum, 
sum er 3,03%.

Borgarlig samgonga 
einasti møguleiki
Kanningin gevur okkum bara ein 
eyðsýndan samgongumøguleika. 
Tað er borgarliga samgongan, sum 
fall á seinasta løgtingsvali. Fólka­
flokkurin kann sum størsti flokkur 
skipa eina slíka samgongu saman 
við Sambandsflokkinum og Mið­
flokkinum. Tað gevur tilsamans 
17 tingsessir. So kann Fólkaflokk­
urin taka Sjálvstýrisflokkin við í 
hesa samgonguna, sum so telur 18 
tingfólk.

Møguleikin 
hjá Jørgen 
Niclasen 
er nú!
Fyri fyrstu ferð í 
góð 15 ár stend­
ur Fólkaflokk­
urin til at fáa 
løgmann. Jørg­
en Niclasen, 
sum sam­
anhangandi 
hevur verið valdur á ting í 25, men 
sum tó hevði sæti á tingi frá 1991-93 
sum eykamaður, fær nú møguleik­
an at gerast løgmaður. Tað er einki 
at ivast í, at hann tekur av, tí slíkan 
møguleika fært tú valla fleiri ferðir. 

Møguleikin hjá Javnaðarflokk­
inum at skipa samgongu er so at 
siga ikki til staðar. Vit tað at sam­
gongan missir tveir tingsessir, so 
ber ikki til hjá sitandi samgongu at 
halda fram. 

Miðflokkurin hevur boðað frá, 
at hann samstarvar ikki við Fram­
sókn og Tjóðveldi. So Miðflokkurin 
kann ikki hjálpa sitandi samgongu 
at fáa meiriluta. Sjálvstýrisflokk­
urin hevur bara ein tingsess, so tað 
hevði heldur ikki borið til.

Skuldi Javnaðarflokkurin skip­
að samgongu, so skuldi tað verið 
saman við Tjóðveldi og Sambands­
flokkinum – og tað er valla hugs­
andi.

NÚ HEVUR JØRGEN  
MØGULEIKAN

Samanbering við seinasta løgtingsvalið í september 2015 

Úrslit august 2019 Býtið í % Munur sep-15

Fólkaflokkurin 24,1 + 5,2 18,9

Sambandsflokkurin 20,2 + 1,5 18,7

Javnaðarflokkurin 21,2 ÷ 3,9 25,1

Sjálvstýri 3,5 ÷ 0,5 4,0

Tjóðveldi 18,2 ÷ 2,5 20,7

Miðflokkurin 5,0 ÷ 0,5 5,5

Framsókn 7,7 + 0,8 6,9
Framtakið fyri ... at 
velja kannabis 1,0 + 1,0 0

Føroyaflokkurin 0,0 - -

Samanbering við seinasta løgtingsvalið í september 2015 

Tingsessir (aug. 19) Býtið av 33 
sessum Munur sep-15

Fólkaflokkurin 8 + 2 6

Sambandsflokkurin 7 + 1 6

Javnaðarflokkurin 7 ÷ 1 8

Sjálvstýri 1 ÷ 1 2

Tjóðveldi 6 ÷ 1 7

Miðflokkurin 2 - 2

Framsókn 2 - 2
Framtakið fyri ... at 
velja kannabis 0 - 0

Føroyaflokkurin 0 - 0

Kanningar 
raka ofta 
skeivt 
Seinastu árini hevur ivi 
mangan verið sáddur um 
veljarakanningar – og summi 
beinleiðis argast inn á tær. Tí 
tað hevur víst seg, at kanning­
arnar mangan taka feil.

Tað sást í amerikanska 
forsetavalinum seinast, og 
tað sást við brexit valinum í 
Bretlandi. Men tað sást sann­
iliga eisini í kanning, sum varð 
gjørd fyri Miðlahúsi tveir dag­
ar undan seiansta løtingsvalið. 
Tann kanningin gav greiðan 
borgarligan meiriluta. Niðan­
fyri sígga vit úrslitav av kann­
ing í fyrra teigi og úrslitið á 
valinum tveir dagar seinni í 
seinna teigi:

A	 20,4%	 18,9%	 1,5
B	 19,2%	 18,7%	 0,5	  
C	 19,3%	 25,1%	 5,8
D	 5,9%	 4,1%	 1,8
E	 16,5%	 20,7%	 4,1
F	 7,4%	 7,0%	 0,4
H	 11,2%	 5,5%	 5,7

So skeiv fór seinasta veljara­
kanningin fyri løgtingsvalið 1. 
september 2015. Fólk vórðu spurd 
30. august. Kanningin kunngjørd 
31. august – og so var úrslitið 1. 
september so langt við síðuna av 
kanningarúrslitinum. Tí er ringt 
at pastanda, at kanningarnar eru 
eftirfarandi

Í vælmaktstíðini hjá Thor­
steini Petersen, frá 1940 til 
1954, var Fólkaflokkurin 
sterkur. Størstu undirtøkuna 
fekk flokkurin í 1945, tá hann 
fekk 43,4% av atkvøðunum

Sambært veljarakanningini, so er 
tað nú, at Jørgen Niclasen hevur 
møguleikan at gerast løgmaður. 
Hann er ein tann politikarin við 
drúgvastu royndum bæði úr Løgtingi 
og landsstýri. Hann hevur verið 
valdur á ting við hvørt val síðani 7. 
juli í 1994 - og hann hevði eisini fast 
sæti sum varamaður fyri Svend 
Aage Ellefsen árini 
1991-1993


